
1.  Pa ljudi moji je li ovo 

moguće!? 
2.  Opća bolnica Tešanj 
 
Ukoliko želite da se prijavite za 
primanje ovog biltena možete to  
učiniti tako što ćete poslati  e-
mail na sljedeću adresu: 
fuad.sisic@opcina-tesanj.ba            
Molimo vas da ovaj elektronski 
bilten proslijedite svim 
zainteresiranim u našoj općini. 
Ukoliko želite da objavite neke 
od vaših novosti, iskoristite 
elektronski bilten općinskog 
načelnika, koji je brz, efikasan i 
besplatan način komuniciranja sa 
javnošću.  
Sa zadovoljstvom očekujem vaše 
komentare, sugestije i primjedbe. 
 
Molim da ne prinatate 
ovaj sadržaj. Za svaki 
nepotrebno odštampan 
papir mora se bez 
potrebe oboriti drvo 
koje raste! 

 
 
 

Pa ljudi moji je li ovo moguće!? 
Reformski blok: SNSD, SDP, HDZ, SDS, SBB, HDZ 1990?! 

 
U Dnevnom avazu od 09. jula 2012. godine, na strani 5 objavljen je 
intervju sa Predsjednikom SDP BiH Zlatkom Lagumdžijom. Dnevni 
avaz je omogućio lideru SDP-a da se komotno izrazi, baš onako kao 
što ga Aida Delić u Business magazinu prepoznaje, kao Homo 
Levaticus. Ovo drugo je izvedeno od pasiva glagola levatiti, tj. biti 
levaćen, opisuje Aida. Za one koji nisu pročitali objavljeni intervju, 
iznosim neke od stavova lidera SDP-a: 
"Sada je više nego očigledno da smo prvi put u Bosni i Hercegovini 
dobili dva multietnička bloka. S jedne strane je blok koji se 
opredjelio za reforme, a s druge strane je blok koji hoće da 
sačuva privilegije koje su nastale na zločinu, na ratu i na 
poratnom kriminalu." 
"Došao je tamo neki Lagumdžija koji nije ni Haris ni Sulejman. Niti 
vara niti blefira. Ja hoću da se dogovorim šta je zajednički cilj, 
imamo li interesa u tome. Preklopimo li svoje interese, nađemo li 
zajednički imenitelj za ovu zemlju, za ovaj narod i na kraju za 
političke strukture iz kojih dolazimo, onda idemo raditi. Nema 
varanja, nema blefiranja." 
"Mislim da je sada i gospodi iz SDA postalo jasno da im pješčani 
sat ističe. Meni je žao što je tako, što se SDA dovela u jednu takvu 
nedostojantvenu poziciju. Volio bih da se opozicija u BiH ponaša 
časno i dostojanstveno. " 
"Ali gledajte našta se srozala SDA. Prije 12 godina svojeručno sam 
odnio 22 potpisa rahmetli Predsjedniku Aliji Izetbegoviću, koji je tada 
bio neupitan autoritet u BiH, za smjenu vlasti. Tada je SDA bila 
mnogo jača nego danas, ali mi smo skupili 22 potpisa. Njemu, ni u 
jednom momentu nije padalo na pamet da to ne prizna." 
"Ovo je za međunarodnu zajednicu jedna optimistična poruka iz BiH. 
Prestali smo se baviti samo nacionalnim politikama, počeli smo se 
baviti ekonomijom, socijalnim reformama, evropskim 
integracijama i pokazali smo da se ljudi različitih nacionalnih, 
vjerskih pa i političkih određenja mogu okupiti na tako jednom 
pozitivnom projektu." 

O drugim izjavama i stavovima u odnosu na SDA neću navoditi, jer 
one ne samo da su besmislene u odnosu na prethodno partnerstvo u 
vlasti, nego su besmislene uopće u odnosima koji postoje. I dok lider 
SDP-a Zlatko Lagumdžija levati građane BiH, a Boga mi ponajviše 
Bošnjake, jedan manji broj Hrvata i Srba, u isto vrijeme Lider "bloka 
koji se opredijelio za reforme" kako ga imenuje Zlatko, Milorad 
Dodik, predsjednik SNSD-a u emisiji na TV BN (Bijeljina), isti dan 
09. jula u 20,00 sati, boreći se sa opozicijom u RS-u, tvrdi sljedeće: 
"Šta vi mislite ko je napravio to da se zaustavi budžet Bosne i 
Hercegovine? Ko je napravio to da što manji budžet BiH to veći 
budžet RS-e? Mi smo to uradili! Što veći budžet RS-e to više RS-e a 
manje BiH. Bosna i Hercegovina nije država, ona je državna 
zajednica RS-a i Federacije, i kapacitet BiH se mora smanjiti na 
najmanju moguću mjeru! " 
Dan prije, 08. jula na samitu u Dubrovniku pomoćnik državne 
sekretarke SAD-a Filip Gordon, koga je mogao čuti ako je htio 
slušati i Zlatko Lagumdžija, je iznio: 
Zabrinuti smo za BiH. Činilo se kako se zemlja vratila na tračnice 
ranije ove godine s formiranjem vlade nakon 16 mjeseci političkog 
zastoja i usvajanje ključnih zakona za euroatlanske integracije. Ipak, 
posljednjih sedmica pojavili su se ponovo znaci nazadovanja. Napori 
oko rekonstrukcije državne i federalne vlade predstavljaju 
odvlačenje pozornosti od ekonomskih i političkih prioriteta – 
uključujući članstvo u EU i NATO-u, prioriteta koje navode sve 
važne političke stranke u BiH. 
Treba li podsjetiti Zlatka Lagumdžiju da je i drugom lideru "bloka 
koji se opredjelio za reforme" Draganu Čoviću morao dati sve 
pozicije koje pripadaju Hrvatima u BiH, da je prihvatio ono što 
nikako nije dao pola godina nakon izbora i zbog čega se kasnilo u 
formiranju vlasti. Stavovi Zlatka Lagumdžije bi bili smješni i da ne 
govori kao neko ko se nalazi u vlasti, i nije u stanju da za godinu 
dana kao pobjednička stranka formira vlast, a onda kada jedva 
formira tu vlast nije u stanju da je održi. Naprotiv, SDA jeste 
odgovorna prije svega jer je više od godinu dana stajala uz leđa SDP-
u i Zlatku Lagumdžiji u njihovoj priči da se unese više građanskog 
koncepta u BiH, ali kada je se Zlatko Lagumdžija smjestio tamo gdje 
se smjestio (ministar mnogih poslova), odmah se Lagumdžija 
okrenuo za 180 stepeni i nogom nabio SDA prvo u prednji dio a 
zatim u stražnjicu, da bi sa onima koji su bili kočnica i rušili BiH 
napravio ""blok koji se opredjelio za reforme" i okrivio SDA za sve 
što ne valja u Bosni i Hercegovini. Pri tome, stavljajući SDP takav 
kakav jeste u kontekst da zastupa Bošnjake uz podršku Dnevnog avaza i 
Fahrudina Radončića koji bi trebao riješiti pitanje ekonomije u BiH. 
Ne preza Zlatko Lagumdžija da danas prizna nesporni autoritet 
rahmetli Alije Izetbegovića, iako ga je 2000-te godine kada je 
formirao Alijansu za promjene napadao, kako bi pridobio javno 
mnijenje u osudi SDA zbog čega ne bježe iz vlasti onda kada je Zlatko 

to odlučio. Zaboravlja Zlatko šta je uradio nakon preuzimanja 
vlasti 2000-te godine kada mu SDA eto nije smetala. Bolje da nije 
ni ulazio u vlast, jer su građani ubrzo počeli žaliti za SDA pa su u 
novembru 2000-te godine jedva čekali povratak SDA. 
Zlatko Lagumdžija i SDP još uvijek se ponašaju kao da nisu na 
vlasti. Ne pokazuju spremnost da moraju jako puno raditi a ne 
pričati i napadati druge, kako bi ispunili makar dio onoga što su 
obećali i zbog čega su im građani dali povjerenje. 
SDA ima svoje dobre i slabe strane, imala je dobrih i loših 
perioda, dobrih i loših odluka ali nikada nije bila na strani onih 
koji  su rušili Bosnu i Hercegovinu. SDA nije uvijek nalazila 
odgovore na prepreke i kočnice, ali nije ih stvarala. To nije pitanje 
samo SDA, i to nije pitanje koje bi trebalo biti predmetom 
političkog razračunavanja između stranaka, to je pitanje odnosa 
prema Bosni i Hercegovini, našoj domovini i ako pomutimo i tu 
vodu među braniocima Bosne i Hercegovine, onda ne znam šta 
nam je ostalo. 

Opća bolnica Tešanj 
Lokalna saglasnot 

 
Kao prvi dokument o načinu liječenja i zdravstvenoj kulturi u 
Tešnju pominje se Tešanjska ljekaruša - 1835. godine (Anali 
Historijskog muzeja JAZU u Dubrovniku VIII-IX, 1962, str.449-
505). 
Hadži Aljo Mešić označava se prvim ljekarom u Tešnju - 1864. 
godine. U izvornom dokumentu piše "narodni ljekar", iz čega se 
može naslutiti da se bavio liječenjem - "narodnom medicinom". 
Klasična ambulanta konvencionalne medicine otvorena je 1885. 
godine. Kao prvi doktor u Tešnju pominje se dr. Jaroslav 
Wertheimer. od 1893. godine doktor u Tešnju je službovao dr. med. 
Bela Eszelowski, odmah poslije njega - dr med. Josip Romazekan, a 
od 1900. godine dr. med. Ferdinand Engel. 
U Tešnju je 1899. godine radio narodni ljekar Muho Berberović. 
Prva apoteka u Tešnju osnovana je 1884. godine a prvi apotekar je 
bio Petar Misitas. 
U periodu između dva svjetska rata stalna ambulanta nalazila se u 
zgradi ŠPITALJ,  u mahali Tepe, u kojoj je nakon drugog svjetskog 
rata otvoren Odjel za liječenje tuberkuloznih bolesnika. Bolnicu 
stacionarnog tipa Tešanj nije imao. Pacijenti su na tretman 
upućivani u Tuzlu, Sarajevo i druge veće centre. 
Odmah nakon Drugog svjetskog rata u Tešnju je službovao stalni 
doktor. Od 1944. godine ovdje je na službi bio, sve do umirovljenja 
početkom sedamdesetih godina, dr Nikola Ljahov. 
1954. godine počela je gradnja objekta Doma zdravlja, a već 1958. 
godine u njemu je bilo uposleno 40 radnika. Od tada počinje i 
otvaranje ambulanti na terenu, a u zdravstvu se zapošljava sve veći  

broj stručnih medicinskih kadrova. Neposredno pred početak agresije 
na BiH u tešanjskom zdravstvu bilo je zaposleno oko 230 radnika. 
Početkom maja 1992. godine od zdravstvenih ustanova (Doma 
zdravlja Tešanj, odjeljenja RMC Doboj koji su bili locirani u Tešnju) 
formira se Ratna bolnica Tešanj koja je prihvatila svo medicinsko 
osoblje kao i nemedicinsko osoblje izbjeglo iz RMC Doboj i drugih 
zdravstvenih centara regije.Za upravnika Ratne bolnice postavlja se 
Prof. dr sci Ekrem Ajanović. 
Rješenjem Ministarstva zdravstva R BiH, broj 02-5-472/94 od 
26.05.1994. godine utvrđeno je da su ispunjeni uslovi prostora, 
opreme i kadra za obavljanje sekundarne zdravstvene zaštite  a time i 
formiranje Opće bolnice Tešanj. Na prijedlog Općinskog načelnika 
Fuada Šišića, Općinsko vijeće Tešanj na sjednici održanoj 
07.09.1994. godine, donosi Odluku o osnivanju Opće bolnice Tešanj. 
Viši sud u Doboju izvršio je upis u sudski registar 13.10.1994. 
godine i ovlastio kao VD prof. dr sci Ekrema Ajanović. Kantonalni 
sud u Zenici 06.08.1988. godine izvršio je upis u sudski registar zbog 
usklađivanja djelatnosti sa sa Odlukom o standardnoj klasifikaciji 
djelatnosti.  Ministarstvo zdravlja Ze-do kantona 16.11.2000. godine 
donijelo je Rješenje da Javna ustanova Opća bolnica Tešanj 
ispunjava uslove prostora, kadra i medicinsko-tehničke opreme i 
sanitarno-preventivne uvjete za obavljanje bolničke djelatnosti. 
Bolnica se upisuje u poseban registar Kantonalnog ministarstva 
zdravstva. 

- Prva dijaliza urađena 15.03.1993. godine 
- Prva gastroskopija urađena 18.03.1999. godine 
- Prva bronhoskopija urađena 08.08.2000. godine 
- Prvi PACE-maker ugrađen 07.01.2003. godine 
- Plućni odjel otvoren 25.01.2000. godine 
- Prva laparoskopska operacija urađena 01.12.2001. godine 
- Prva ehokardiografija urađena 06.10.2001. godine 

Danas Opća bolnica Tešanj je značajna ustanova koja zapošljava 222 
radnika koji u suvremeno opremljenom prostoru sprovode 
specijalističko-konsultativnu zdravstvenu zaštitu za stanovništvo 
općine Tešanj i njoj gravitirajućih općina Doboj Jug, Usora, Maglaj. 
U svom sastavu Opća bolnica Tešanj ima 10 odjeljenja u kojima je 
221 bolesničkih kreveta čija je iskorištenost gotovo 100%,  kao i 10 
službi i sve to smješteno u veoma komfornom prostoru. 

Kvalifikaciona struktura u Općoj bolnici Tešanj: 

-  39 doktor medicine, 
   od toga 23 specijalista raznih specijalnosti,  
                  8 doktora medicine na specijalizaciji 
                  8 doktora medicIne 

-  14 diplomiranih medicinski sestara-tehničara, 
-  13 viših medicinskih sestara-tehnilčara, 
-  97 medicinska sestra-tehničar 
-    1 diplomirani pravnik, 
-    1 diplomirani ekonomista, 
-  20 ekonomskih i adminhistrativnih tehničara, 
-  10 vkv radnika 
-  27 zaposlenika sa nižom stručnom spremom 

Pokušaji preuzimanja osnivačkih prava od strane Općine Tešanj su 
ovih dana zaustavljeni. Bar za određeno vrijeme. Lijepo je bilo 
vidjeti jedan zajednički pristup, jedinstvo lokalne vlasti, privrede, 
NVO, političkih stranaka u obrani lokalnog interesa građana općine 
Tešanj i susjednih općina. Uloženo je previše da bi se prepustilo 
olahko zbog birokratskih razloga. Ali zajednički se razvoj opće 
bolnice u Tešnju može nastaviti, i dovesti na još veći nivo kao dio 
ukupnog sistema zdravstvene zaštite u procesima koji su pred nama. 
Vjerujem i da hoćemo. Hvala svima na podršci i razumijevanju! 

 
 
 
 
 

 
 
 
 

Općinski načelnik 
Fuad Šiši 

 


